
Situaziun generala: Ina zona da
disturbis ha traversà la Svizra.
Oz: La damaun anc surtratg ed
insatge precipitaziuns, cunzunt
lung las alps da l’ost e da la
Svizra centrala. El decurs da l’a-
vantmezdi scleridas ed il
suentermezdi per part
sulegliv. Temperaturas
enturn 6°, durant la
notg tranter -1° e + 4°.
En las muntognas ferm
vent dal sidvest, pli tard dal vest.
Sid da las Alps, Engiadina e Val-
lais: Pulit sulegliv e sitg.
Prognosas: Variabel, savens ferm
surtratg e per part plievgia. Cun-
fin da naiv il bler tranter 1000 e
1500 meters, en il sid era pli
bass. Venderdi pli miaivel. 

■ L’AURA DAD OZ

Enviern mo sur 1000 meters

(lq) Per l’emprima gia è la taxa
sin il traffic da camiuns pe-
sants vegnida incassada ier.
Cun excepziun da pitschens
problems tecnics ha l’anda-
ment als cunfins funcziunà. A
la duana a Chiasso-Brogeda han
130 autists laschà reglar la taxa

ier endamaun el decurs da las
emprimas duas uras. Tuts eran en
possess da las cartas necessarias.
Emploiads da la duana han gidà
ils manischunzs da survir las ap-
paraturas. Las autoritads fe-
deralas èn stadas cuntenzas ier
cun la partenza.

Sulettamain singuls
problems tecnics

Radund 10 000 camiuns passan di per di ils cunfins svizzers. KEYSTONE 

Scuvrir quatter linguas svizras
In cudesch dat scleriment davart dialects e linguas

– avant 4000 onns, ier ed oz

■ (anr/vi) «Avant 900 onns dis-
currivan ins a Glaruna anc ru-
mantsch.» U: «En il Tessin pu-
dess gia damaun capitar il me-
dem sco avant paucs decennis a
Panaduz.» Spert s'apporfunde-
schan ins en il cudesch «Die vier-
sprachige Schweiz». El è cumparì
avant 20 onns e quest onn l'han
ins reedì cun novs texts. Quels
tegnan quint dal svilup dals ultims
onns. Tgi che s'interessa in pau
per linguas e lur istorgia, dovra
quest cudesch sin sia curuna. Las
novas enconuschientschas scienti-
ficas èn descrittas tgunsch chapai-
vlas. Per ina giada na vegn il ru-
mantsch betg marginalisà. Anzi,
gist quatter auturs sa fatschentan
cun il rumantsch, entant che las
autras linguas svizras vegnan de-
scrittas da be in expert. Als blers
auturs èsi gartegià da preschentar
la materia cumplitgada schizunt a
moda captivanta.

Rumantsch a Glaruna
Ils pli interessants chapitels dal cu-
desch tractan las linguas veglias
avant e durant il temp dals Ro-
mans e la germanisaziun entras ils
Alemans. Walter Haas scriva ch'il
rumantsch dad oz haja existì gia
vers la fin da l'emprim millenni.
Enturn 700 finiva il territori «ru-
mantsch» en l'ost dal Säntis. Alura
s'extendiva el era en la planira da la
Linth. Quella è vegnida germani-
sada ensemen cun Glaruna en il
11avel tschientaner. En la Val dal
Rain songagliaisa è avanzada la
germanisaziun en il 13avel
tschientaner enfin Sevelen. Ed al
Lai Rivaun devi il rumantsch da
quest temp anc enfin a Mols.
«Entras l'arrivada da Tudestgs en
lieus impurtants sco Sargans, èn sa
furmads centers da germanisaziun
entamez l'intschess rumantsch.»
Che uschia saja il Tudestg penetrà
da duas varts en la Val dal Rain
songagliaisa e vers il Lai Rivaun.

Panaduz po capitar en il Tessin
Il cudesch dat ina gronda paisa als
dialects. Ch'i na dettia en la
Svizra franzosa nagin dialect uni-
tar, mussa Pierre Knecht en sia
contribuziun. Particularitads,
ch'ins haja adina attribuì a la lin-
gua en la Svizra franzosa, sajan
bunamain adina era da chattar en
las provinzas franzosas vischinan-
tas. Tschertas variantas da discur-
rer ch'existian be en Svizra sa re-
strenschian dentant be sin pi-
tschnas regiuns e na sajan betg da
chattar tar tuts Romands. Ottavio
Luratti dissegna perspectivas fitg
tristas per la terza lingua. «Per
avair success, sto savair il cader en
il Tessin perfetgamain tudestg ed
anc englais. Questa tendenza cre-
scha.» El scriva plinavant: «In dals
pli dramatics problems linguistics
da noss pajais è la periclitaziun
permanenta da la cuminanza re-
torumantscha.» Ch'ils idioms ru-
mantschs hajan pers lur status a
favur dal tudestg. Che durant ils
proxims decennis capitia quai era
cun il talian da las valladas gri-
schunas. Luratti menziunescha la
midada dal rumantsch tar il tu-
destg, ch'è sa fatga a Panaduz.
Quai po capitar tenor el «da-
maun» era en il Tessin. Che l'ex-
empel da Panaduz mussia quant
dominanta la rolla da l'economia
saja, sch'ina lingua vegnia stga-
tschada.

Tge è retorumantsch?
La contribuziun da Riccarda Liver,
professura per filologia ruman-
tscha, declera l'emprim il term «re-
torumantsch», che vegn duvrà a
moda fitg diffusa.

«Retorumantsch» possia vegnir
definì u tenor il territori dals vegls
Rets u tenor la veglia provinzia
romana «Raetia». En sias explicazi-
uns dovra Liver dentant pli gugent
il terminus il «retorumantsch dal
Grischun». A moda detagliada de-

scriva ella particularitads dals dif-
ferents idioms rumantschs.

Ils da Medel
san quatter linguas

En sia curta contribuziun entra
Werner Carigiet sin las beffas ch'ils
Rumantschs han mintgatant da
tadlar. El constatescha ch'ils
giuvens Rumantschs na s'irrite-
schian betg uschè fitg sco ils vegls.
Ch'els na sneghian betg pli uschè
spert lur identitad e cultura.

Cun in auter exempel declera
Carigiet il diever dals dialects ru-
mantschs dals vitgs: Ch'ils da Me-
del p.ex. discurrian tranter els lur
dialect. Uschespert ch'insatgi da
Mustér fetschia part dal discurs, sa
servian ils da Medel immediat dal
rumantsch standardisà, il sursil-
van. Uschia dovran ils Ru-
mantschs tenor el quatter «lin-
guas»: lur dialect rumantsch, il
sursilvan, il dialect tudestg ed il tu-
destg da scrittira.

Da Bifrun 
fin rumantsch grischun

Sfundrar en l'istorgia pon ins lura
puspè tar la contribuziun «Sta-
ziuns da la standardisaziun» da Ja-
chen Curdin Arquint. El declera
cura ch'ils differents idioms ru-
mantschs èn vegnids scrits per
l'emprima giada e la gronda rolla
da la refurmaziun e cunterrefur-
maziun en quest process.

Fitg cuntentaivel è ch'ins sur-
vegn sin paucas paginas ina buna
survista dal svilup dal linguatg
scrit. Quel ha cumenzà cun Jachen
Bifrun a Samedan en il 16avel
tschientaner. Las ultimas staziuns
èn stadas en il 20avel tschientaner
cura ch'ins ha definì il sutsilvan e
stgaffì il rumantsch grischun.

«Die viersprachige Schweiz» / Jachen
Curdin Arquint ... Edì da Hans Bickel e
Robert Schläpfer. Sauerländer. 319 pa-
ginas. Aarau 2000.
ISBN 3-7941-3696-9 

